
শিল্পী প্ৰণাম






“বিশ্বৰ ছন্দে ছন্দে মহানন্দে আনন্দে”

 নৃত্যৰত সুন্দৰৰ মহান পূজাৰী;

ধূপ-ধুনাৰ সুবাসেৰে আমোলমোলায়

বৰ লুইতৰ দুয়োপাৰ,

দেবী-দেউলত আৰতিৰ শুভ আয়োজন।

ৰূপ সাগৰত দেখি জ্বলমল ঢৌ

প্ৰান-গঙ্গা থৌকি বাথৌ;

ৰূপে-ৰসে-ছন্দে গানে ভৰপুৰ হিয়া

সৃষ্টিৰ প্লাৱন নামে ফেনে ফোটোকাৰে

উটি যায় ক্ষুদ্ৰ স্বাৰ্থ, দীন প্ৰয়োজন।

এহাতত বিপ্লবী পতাকা

আনহাতে ৰঙৰ তুলিকা

আলোকৰ অভিযাত্ৰী

আগবাঢ়ে কাইটীয়া দুৰ্গম পথেৰে;

তেজে তুম্ৰলি দেহা

দুহাতেৰে মাথো বুটলিলে

লুপ্তপ্ৰায় সংস্কৃতিৰ মানিক মুকুতা

আইৰ কণ্ঠত জ্বলে সাতসৰী ধাৰি।

পাহাৰৰ ভৈয়ামৰ গঢ়ি সমন্বয় সেতু

কঢ়িয়ালে শোষিতৰ হৃদয় সংবাদ;

ঝঞঝা বিজয়ী শিল্পী সদানন্দ সৰ্বগুণাকৰ

সেইজন অসমৰ নবীন শঙ্কৰ।

ৰাভাৰ বিচিত্ৰ আভা, হেঙুলী সপোনে

পোহৰাব জনতাৰ জ্যোতিহীন প্ৰানৰ প্ৰাঙ্গন।

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

